
<<Հայաստանի Հանրապե​տության կառավարության 2004 թվականի ապրիլի  29-ի N 1008-Ն որոշման մեջ լրացում կատարելու և Հայաս​տանի Հանրապե​տության կառավարությանն առընթեր  Հայաս​տանի Հանրապետության ոստիկանությանը գումար հատկացնելու մասին>> Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության 2010 թվականի պետական բյուջեում ծախսերի և եկամուտների մասով փոփոխությունների վերաբերյալ

Սույն որոշման նախագծի ընդունումը Հայաստանի Հանրապետության 2010 թվականի պետական բյուջեում առաջացնում է 5.151.472 դրամի ծախս:
Նուբարաշենի թունաքիմիկատների գերեզմանոցում անհրաժեշտ է իրականացնել շուրջօրյա հերթապահություն ՀՀ ոստիկանության ուժերով; Պահակային ծառայությունը պետք է կազմակերպվի 4 հերթափոխով: Պահակախմբում ընդգրկվող 1 սպայի պահպանման համար ամսական անհրաժեշտ է 166.216 դրամ, 1 շարքայինի համար` 125.574 դրամ, որը ամսական կազմում է 2.577.236 դրամ: Այսպիսով 2010 թվականի նոյեմբերի 1-ից դեկտեմբերի 31-ը պահպանության համար անհրաժեշտ է 2x2.577.236=5.151.472 դրամ:
Պահակային ծառայության իրականացման համար շարժական վագոն տնակը տեղադրվելու է Նուբարաշենի թունաքիմիկատների գերեզմանոցում անհետաձգելի աշխատանքների կատարման համար ՀՀ բնապահպանության նախարարությանը հատկացված համապատասխան  ֆինանսական միջոցներից:
ՆԱԽԱՐԱՐ                                                       Ա. ԵՐԻՑՅԱՆ

